
lld. 90. Frumvarp

til laga um mat á heyi.

F lutningsm .: Jón Sigurðsson.

1. gr.

Heim ilt er hverjum heykaupanda að krefjast þess, að heyið sje metið 
og flokkað eftir tegundum og gæðum af heymatsmönnum, undir umsjón 
yðrmatsmanns.

. 2. gr.

Hverri heysendingu, sem metin er, skal fy lg ja  vottorð heymatsmanns 
um, að heyið sje metið a f honum og flokkað eftir þar um settum reglum, og 
hve margir baggar eða pokar sjeu a f hverri tegund, og hve þungir.

3. gr.

Nú hefir hey, sem senda skal m eð skipum eða á annan hátt, verið 
metið, og skal þá merkja hvern einstakan bagga eða poka með varanlegum 
og glöggum tegundar- og flokksmerkjum.

4. gr.

Stjórnarráðið skipar 1 yfirmatsmann á heyi. Skal hann sýna ábyggi- 
leg vottorð um, að hann hafi þekkingu á heyþurk og allskonar heyjum og 
heygæðum. Hann má enga þóknun þiggja, hverju nafni sem nefnist, hjá nein- 
um þeim, er hey er metið fyrir. Ekki má hann heldur hafa m eð höndum 
sölu á heyi nje neinskonar m illigöngu i þvi efni, er hann hefir hagnað af. 
Árleg laun hans skulu vera 500 krónur, auk ferðakostnaðar eftir sanngjörnum 
reikningi, er stjórnarráðið úrskurðar. Hvorttveggja þetta greiðist úr rikissjóði.



5. gr.

Lögreglustjóri skipar hej'matsmenn, þar sem þurta þykir. Fer um tölu 
þeirra og val eftir tillögum yfirmatsmanns og í samráði v ið  heysölumenn og 
formenn heysölufjelaga. Heymatsmenn annast hlutverk það og starf, sem þeim 
er falið með lögum þessum, samkvæmt erindisbrjefi. Skylt er þeim að vinna 
að heybinding eða öðrum umbúningi heysins, svo sem kringumstæður leyfa 
vegna eftirlits þeirra að öðru leyti. Kaup heymatsmanna á hverjum stað 
ákveður yfirmatsmaður, i samráði við heysölumenn eða formenn hlutaðeig- 
andi heysölufjelaga, og greiðir seljandi kaupið.

Eigi mega matsmenn þiggja aukaþóknun eða hlunnindi af þeim, er 
þeir meta hjá eða riðnir eru við  sölu heysins, nje vera þeim háðir á þann 
hátt, að ætla megi þá hlutdræga i mati sinu.

6. gr.

Atvinnumálaráðuneytið semur erindisbrjef fyrir undirmatsmenn og 
setur þar nánari fyrirm æli um flokkun og mat heysins, um eftirlit með geymslu 
þess og útskipun, svo og um aðrar skyldur þeirra.

7. gr.

Yfirmatsmaður og undirmatsmenn á heyi skulu áður en þeir taka til 
starfa undirrita drengskaparvottorð um, að þeir vilji rækja starf sitt með alúð 
og samviskusemi og fara eftir reglum þeim, er settar eru um það. Atvinnu- 
málaráðuneytið stilar þeim heitið.

8. gr.

Yfirmatsmaður á hevi skal ferðast um til þess að samræma mat und- 
irmatsmanna og annað, er lýtur að störfum þeirra. Ferðir þessar skulu farnar 
og hagað i samráði við atvinnumálaráðherra i hvert sinn. Yfirm atsm aður fær 
3 krónur i dagpeniuga fyrir þá daga, sem hann er á ferðalagi i framantöld- 
um erindagerðum, og telst það með ferðakostnaði.

9. gr.

Um hegningu fyrir brot heymatsmanna og yfirheymatsmanns gegn á- 
kvæðum þessara laga fer eftir hinum almennu hegningarlögum.

G r e i n a r g e r ð .

Á undanförnum þingum hefir því oft verið hreyft, að óeðlilegt væri, að 
íslendingar flyttu árlega inn hey frá útlöndum til þess að fóðra með búpening sinn, 
auk sýkingarhættunnar, sem getur stafað af innfluttu heyi.

Beinasta leiðin til þess að sporna við þessum innflutningi er innflutnings- 
bann eða hár tollur, en báðum þessum leiðum hefir verið hafnað á undanförn- 
um þingum.



Eftir er þá aðeins þriðja og seinvirkasta leiflin til afl útrýma útlenda 
heyinu, sú, að vinna innlenda heyinu þafl álit, afl heykaupendur kjósi heldur afl 
fóðra með því en útlendu heyi. Þessu verður atdrei náfl nema með mati liku og
þvi, er stungið er upp á i frumv.

Það mundi að likindum geta orðið til hagræðis bæði fyrir kaupendur og
seljendur, að heyseljendur á stærri efla minni svæðum hefðn með sjer sölufjelag,
en sá fjelagsskapur yrði meðal annars afl byggjast á heymatinu.


